
Seduta tad-19 ta' Ottubru, 2004

Citazzjoni Numru. 736/1991/1

Saviour Tonna
Versus

Albert Mizzi u Alfred Calleja fil-kwalita taghhom ta’
diretturi tas-soc¢jeta Tigné Development Co. Ltd ghan-
nom u in rapprezentanza ta’ l-istess, kif debitament
awtorizzati

F'din il-kawza l-attur gieghed ifittex ghad-danni li garrab
meta wegga’ fuq il-post tax-xoghol.

[¢-Citazzjoni tghid illi l-attur kien impjegat mas-socjeta
konvenuta bhala houseman fil-Holiday Inn Hotel bejn 1-20
ta’ Marzu 1989 sakemm spi¢¢a mix-xoghol. Fid-19 ta’
Gunju 1989, meta kien gieghed inaddaf fil-Four Seasons
Restaurant fil-lukanda, indarab u @arrab debilita
permanenti meta tappiera tar-ramm li ma kinitx imwahhla
sew i¢¢aqgalget minn postha u waqghet fuq irkobbtu.

Billi gieghed ighid illi I-htija hija tas-socjeta konvenuta,
izda ghalxejn sejhilna biex tersaq ghal-likwidazzjoni u I-

hlas tad-danni, I-attur fetah din il-kawza u qgieghed jitlob illi
l-qorti:

1. tghid illil-in¢ident tad-19 ta’ Gunju 1989 meta korra
sehh bi htija tas-soc¢jeta konvenuta;

2. tillikwida d-danni li garrab; u

3. tikkundanna lis-so¢jeta konvenuta thallas id-danni hekk
likwidati, flimkien ma’ I-imghax u l-ispejjez, fosthom dawk
ta’ l-ittra uffi¢jali tal-10 ta’ Gunju 1991.

Is-socjeta konvenuta ressqet dawn |-ec¢ezzjonijiet:

1. l-in¢ident [i fih korra I-attur ma sehhx bi htija taghha
izda minhabba nuqqas ta’ ghaqal ta’ |-attur; u

2. il-kawza hija intempestiva ghax is-soc¢jeta konvenuta
gatt ma rceviet injury claim minghand l-attur u gatt ma
kienet mgharrfa dwar in-natura tad-debilita li I-attur jghid
illi garrab.

L-in¢ident sehh hekk:

L-attur kien gieghed inaddaf ir-ramm madwar is-service
counter fir-restaurant tal-lukanda tas-socjeta konvenuta.
Waaqt li kien gieghed jaghmel hekk, bi¢¢a mir-ramm |i ma
kKinitx imwahhla sew waqghet, laqgtet lill-attur fuqg irkobbtu,
u weggghetu.

Mix-xhieda hareg illi I-bicca ramm li weggghet lill-attur
kienet ingalghet drabi ohra. Dan xehditu Irene Desira®, li
kienet executive housekeeper fil-lukanda, u wkoll Guido
Gambin?, li kien housemen bhall-attur. Jidher ukoll illi s-
socjeta konvenuta ma Kkinitx wisq tiehu hsieb tara i
tiswijiet mehtiega jsiru fil-pront, tant illi l-attur xehed illi, xi
zmein wara li korra, innota illi I-bi¢ca ramm Ili kienet
ingalghet u weggghetu kienet ghadha maglugha®.
Fil-fehma tal-gorti dan kollu jixhed illi s-so¢jeta konvenuta
nagset mid-dmir taghha li taghmel dak li hu mentied
sabiex, fejn hu possibbli, tohloq ambjent ta’ xoghol bla
perikolu ghal min jahdem fih. Mix-xhieda hareg illi mhux
biss ma kinux isiru spezzjonijiet regolari biex ikunu
identifikati u eliminati I-perikoli, izda wkoll wara li saret taf
bil-perikolu, u sahansitra wara li wegga’ |-attur, is-socjeta

! Ara x-xhieda ta’ Irene Desira fis-seduta tat-12 ta’ Ottubru 1998 quddiem il-perit
legali.

Ara X-xhieda ta’ Guido Gambin fis-seduta tat-18 ta’ Novembru 1998 quddiem il-
perit legali.

Ara x-xhieda ta’ l-attur fis-seduta tat-13 ta’ April 1992 quddiem il-perit legali.

konvenuta baqgghet ma ghamlet xejn. Is-socjeta
konvenuta ghalhekk tahti ghall-in¢ident u ghandha
taghmel tajjeb ghad-danni li garrab I-attur.

Nghaddu issa ghal-likwidazzjoni tad-danni.

L-espert mediku mahtur mill-qorti sab illi I-attur ghandu
debilita permanenti ta’ wiehed fil-mija (1%) minhabba I-
incident®.

FI-1989, meta sehh I-in¢ident, [|-attur kellu wiehed u
erbghin (41) sena, u ghalhekk multiplier xieraq ikun ta’
tmintax-il (18) sena. Kellu dhul ta’ tnejn u sebghin lira
(Lm72) kull hmistax, jew elf tmien mija u tnejn u sebghin
lira (Lm1,872) fis-sena. Biex taghmel tajjeb ghat-tnaqqis
fil-valur tal-flus kif ukoll ghaz-zjidiet li nghataw minn dak
iz-zmien sallum, il-qorti sejra timxi fug dhul medju ta’ tlitt
elef u hames mitt lira (Lm3,500) fis-sena.

Ghalhekk il-lucrum cessans jigi sitt mija u tletin lira
(Lm630)°.  Billi l-attur sejjer jiehu d-danni aktar minn
hmistax-il sena wara li sehh |-in¢ident, ma hux il-kaz illi jsir
tnaqqis.

Ma tressqux provi dwar danni ohra hlief telf ta’ gligh.

Fadal li ngisu I-e¢¢ezzjoni ta’ intempestivita.

Is-socjeta konvenuta ikkontestat il-kawza u baqghet
tikkontesta wkoll wara Ii tressget ix-xhieda; dan ifisser illi,
ukoll li kieku l-attur taha t-taghrif skond |-e¢cezzjoni ta’
intempestivita qabel ma nfethet il-kawza, xorta ma kinitx
sejra thallas, u ghalhekk ma tilfet xejn minhabba f'dak Ii hi
tara bhala intempestivita.

L-e¢cezzjoni hija ghalhekk mi¢huda.

Ghal dawn ir-ragunijiet il-qorti taqta’ I-kawza billi, wara li
tichad |-eccezzjonijiet tas-socjeta konvenuta, u tghid illi s-
so¢jeta konvenuta tahti ghall-in¢ident li fih korra l-attur,
tillikwida d-danni fis-somma ta’ sitt mija u tletin lira
(Lm630) u tikkundanna lis-socjeta konvenuta thallas lill-
attur sitt mija u tletin lira (Lm630) flimkien ma’ I-ispejjez
kollha tal-kawza u l-imghax millum sa meta jsir il-hlas.

Ara r-relazzjoni tal-Kirurgu Frederick Zammit Maempel ma]lufa waqt is-seduta ta’
I-4 t April 2004.

° Lm3,500 x 18 x 1% = Lm630.

Pagna 3 minn 4
Qrati tal-Gustizzja



Kopja Informali ta' Sentenza

< Sentenza Finali >

Pagna 4 minn 4
Qrati tal-Gustizzja



